
 

 
Kajitōk Bebe (Request for Proposal, RFP)  

ñan Jāān eo an Burokraam in Jemar 
 

Jāān eo ej jen Ritel eo an Jikuul in Kien, State eo an Washington  
(Office of Superintendent of Public Instruction, OSPI) 

Ear Kōmman im Kōmadmōd jen burorkaam eo ej lelok jibañ ikijen katak  
(School’s Out Washington, SOWA) 

 
Ablikajon rej aikuj etal mokta jen Mande, Tijemba, 6, 2021 ilo 11:59 awa Boñ. 

   
Kōmelele 
 
Obij eo an Ritel eo an Jikuul an Kien (OSPI) ej kobalok ibben School’s Out Washington (SOWA) ñan 
kōmmane im kōmadmōde Jāān eo an Burokraam eo an Jemar 2022. Jāān kein rej mōttan joortoklik eo 
an ruo yiō an OSPI kin burokraam ko an jemar ilo aer kōjerbal mennin jibañ ko ejn Bebe in Jibañ eo an 
RiAmedka/ESSER (Elementary and Secondary School Emergency Relief). Kōtōbar eo kein kajuon an 
Burokraam in Jemaron ej kōlablok ien ko jodikdik ro an Washington im elabtata aer maron bōk jimwe in 
jelālokjen1 bōk kwōnaer ilo burokraam in jemar ko ilo 2021 im 2022 im ekoba aer kobalok ibben ro jet, 
im bed ilo makūtkūt ko inaboj im iloan em. 
 
Jen spring 2020, jorrāān eo an elab an COVID-19 im ear jelōte aoleben lal in ear kakkure maron ko an 
baamle, jikuul, im doulul ko rej jibañ jodikdik ñan aer lukkun im jejjet aer kōtōbrak aikuj ko an rijikuul 
ikijen bed iturin ro jet, lomnak, ejmour in kōmelij, im katak. Emōj kattolok ajiri ro redik kin joñan katak 
ko ilo kein jerbal kapeel ilo moko mweir, im baamle ko elab an wōr aer abañ ikijen rikōkkaajiriri. Ñan ajiri 
ro redik im rettoloktata jen jimwe ko ikijen jelalokjen, joñan ko redik ñan aer bed ilo burokraam im ebōk 
jibañ emōj an kōlablok kalijeklok kein rej walok.  
 
Jekdoñ mennin aban ko, doulul ko rej jibañ jodikdik emōj aer ukōte jerbal ko aer ñan jibañ jodikdik ro im 
baamle ko aer im elab aer kobalok.  Ilo an jorraan eo jen COVID-19 diklok, doulul kein emōj aer bojak in 
lelok Burokraam ko an Jemar ilo 2022 iloan jukjukinbed ko aer im enaj kolablok an jodikdik ro kobalok 
ibben ro jet im rar jab maron kōmmani kin aer kar jab diwōj lok jen moko mweir im kin ien jab ito tak ko, 
lelok ien ñan aer makūtkūt im kōmman makūtkūt, im bar ainemmon im ejmour eo an armij ro redik ilo 
Washington bar walok jen jorraan eo elab im ear jelōte aoleben lal in.  
 
Kōmelele kin RFP 
 
Jāān an Burokraam eo an Jemar ilo 2022 enaj kōmman jen katak ko emōj bōke ilo an kar madmōd Jāān 
in Jemar eo an 2021. Jerbal kin mennin kabanban ko, $1 milien ear ajej ilo Okwoj 2021 ñan 62 ro rar 

 
1 Ñan wūn ko an Jāān eo an Burokraam an Jemar ilo 2022, ajiri ro redik im elabtata aer jab bōk jimwe ikijen 
jelalokjen emōj kōmelele ej koba jodikdik ro laajrak emōj kaurōk aer ebōk jibañ: Jodikdik ro rejeramol, jodikdik in 
BIPOC (Rikilmej, ro ewōr aer jowi, im Armij ro rejab Mouj kilier), jodikdik ro rej rilikin, jodikdik ro rar jool jen lal ko 
aer im/ak rilikin, ro rej katak Kajin Belle, jodikdik ro rej ioon an ejellok imōn aer jokwe, jodikdik ro rej bed iomwin 
kejbarok eo an foster, jodikdik ro rej LGBTQ, jodikdik ro rej kobalok ilo jikin ekajet in lale bōd in kakien ko aer, im 
jodikdik ro ewōr aer utamwe. 

kateruru im ewōr aer tōbrak, jen 277 doulul ko rar kateruru. Burokraam ko rar elo kolla rar bōke ikōtaan 
$5,000 im $25,000. 
 
Ñan Jemar 2022, tarrin $4.5 milien enaj wōr ñan jāān eo an burokraam jen $10,000-$50,000.  Madmōd 
im laajrakin ien eo enaj jibañ jāān ko relablok rej lelok im joñan ablikajon ko relablok renaj elo kolla. Jāān 
an Burokraam eo an Jemar ilo 2022 enaj bar lelok juon ien eo aitoklok nan lelok bebe im ablikajon eo an 
burokraam in jemar kein kajuon.        
 
SOWA enaj kōmmane juon madmōd eo ejellok kalijeklok im aoleb remaron kobalok im enaj kakajur 
doulul ko roktak ñan aer lelok burokraam in jemar ko elab joñan aer emmon im kōlablok an ro jen 
jukjukinbed ko edik aer elo jibañ maron bōki. 
 
Ro rej Kateruru im Remaron Tōbrak: 
Ñan an juon maron tōbrak in lelok juon ablikajon, doulul ko rej aikuj kamool ke burokraam in jemar eo 
aer enaj koba an jodikdik ro kobalok ibben ro jet im aer maron makūtkūt im kōmmani makūtkūt ko 
inaboj. Jouj im lale Burokraam in Maron Tōbrak (ijin lal) ñan tibdikin melele ko. 
 
Doulul ko rej bed ilo jukjukinbed im rejab an bijnej (CBO ko) ekoba doulul in kabun, renaj kaurok aer 
ebōk jāān. Bijnej ko redik im obij ko an kien renaj bar maron tobrak in kateruru.  
 
Jāān ko an doulul in kabun remaron jab jibañlok burokraam ak kein jerbal ko an kabun, im kobalok ilo 
makūtkūt ko an kabun (einwōt jar ak katak ko an baibol) ebañ mōttan juon mennin aikuj ñan jodikdik ro 
rej bōk kwōnaer. 
 
Armij ro rej kateruru im rej kateruru einwōt juon bijnej eo edik rej aikuj bed ilo kōmelele eo an juon 
bijnej edik ilo RCW 19.85.020,  jejjet:, "bijnej eo edik" melelein jabdewōt bijnej, ekoba juon sole 
proprietorship (an juon make armij), corporation, partnership (an ruo ak lablok armij), ak bar juon doulul 
ewōr kakien, im oner ak ej kōmadmōd make lok ian jen aoleb bijnej ko jet, im ewōr lemnoul ak diklok 
rijerbal” ” 
 
Obij ko an paak im bukon ko an jikuul rejab maron tōbrak; Ewōr an OSPI jāān ko jet emōj kōjejjet ñan 
jikin kein.   
 
Jāān ko an Burokraam in Jemar enaj wōr wōt ñan doulul ko rej jibañ armij ro redik ilo Washington State. 
Burokraam ko rej ebōk kolla renaj aikuj loor laajrakin kakien ko an Ra eo an Ejmour an Washington 
State. 
 
Ñan an juon maron tōbrak, armij ro rej kateruru rej aikuj lelok burokraam in jemar ñan ajiri ro redik 
dettan rijikuul, joñan yiō 4-21 im emōj kadeloñ ettaer ilo ak rej ebōk jerbal in jibañ ko jen juon jikuul an 
K-12. Armij ro redik rejab aikuj ebōk jejjetin jerbal in jibañ ko jen juon jikuul an K-12, bōtab aikuj deloñ 
ettaer ñe ejab rej ebōk jerbal in jibań jen juon jikuul an K-12 ilo juon ien iloan yiō in jikuul eo. Ajiri ro 
redik im rej jikuul iloan moko mweir remaron bar ebōk jibañ jen burokraam in jemar ko.  
 

https://app.leg.wa.gov/RCW/default.aspx?cite=19.85.020

Juon wōt ablikajon renaj bōke jen kajojo doulul. Mennin kōjenolok eo wōt enaj bwe armij eo ej kateruru 
im ej jibañ einwōt jikin eo ej lelok jāān 2 ñan bar juon doulul eo emaron tobrak. Ilo wāween kein, kajojo 
remaron lelok juon ablikajon. 
 
Ñan doulul ko eloñ jikin ko aer ibelakin state eo, kajojo jikin enaj aikuj kateruru, elañe ewōr an make 
501(c)(3) jekjekin eowoj ejab kabōk tōbrak in jāān im an make nomba in eowoj ej kalikare.  
 
Maron Tōbrak ñan Burokraam: 
Ilo an madmōd jen kajinet eo an rikwelok ro an state, OSPI ej tiljek in kōjerbal jāān ko ñan kakajur an ajiri 
ro redik koba ibben doonim ñan aer bōk kwōnaer ilo aer makūtkūt3 im makūtkūt ko inaboj.  
 
Ilo beba jeje eo, ro rej kateruru renaj kajitōk aer kōmelele kin aer bed iturin ro jet, makūtkūt ko aer im 
makūtkūt ko inaboj burokraam eo aer enaj kobaiki, im kenono kin wūnin an burokraam in jemar eo aer 
maron kōjejjet kūtien im wāween aer naj jibañe ajiri ro redik rej jibañe.  
 
Burokraam eo an jemar ilo 2022 aikuj lelok eloñ raan im/ak iomwin wiik ko reloñ. Kinke kakajur an ajiri 
ro redik kobalok ibben ro jet ej juon mōttan mennin aikuj ko, burokraam eo an jemar enaj lale wōt ak 
kein kajuon kin makūtkūt ko rej 1:1 (juon rūtto ñan juon jodikdik) im rebañ kōtõbrak laajrakin aer maron 
tōbrak. Burokraam ko rej aikuj wōt ilo an armij bed ak elablok ilo an armij eo bed jikin eo. Jet mōttan ko 
rej bed ilo jikin eo ak jen kein jerbal kapeel ak bōk kwōnaer ilo kein jerbal kapeel enaj melim. 
 
Laajrakin ien: 
Ro ewōr kwōnaer ikijen an jodikdik bōk kwōnaer im ro rej lelok melele in kajinet ibelakin state eo emōj 
an aurok ilo an kōmman an wōr Jāān in Burokraam eo an Jemar. Mokta jen an etal Jāān in Burokraam in 
Jemar eo an 2021 RFP, SOWA ear bōk melele jen ro ewōr kwōnaer ilo an kōmman bebe im wāween 
kōjerbale. Ilo ien an dedelok ien jāān eo an 2021, SOWA ear bōk melele jen doulul ko rar ebōk jāān, im 
ro rar jab, ñan aer maron lelok melele kin madmōdin Jāān in Burokraam eo an Jemar 2022. Enaan ko jen 
ro mōttaer rej etale Jāān in Jemar eo an 2021, im ro jet ewōr kwōnaer ilo kwelok ko ilo jinoin Oktoba, 
ear aurok ñan an SOWA maron kōmadmōd kin ta ko rar katak im woñmaanlok in kōkmanmanlok 
kōtōbar eo an Jāān in Burokraam eo an Jemar. 
 
Ablikajon eo online ñan Jāān in Burokraam eo an Jemar ilo 2022 enaj wōr Taije, Nobomba 4, 2021; 
ablikajon ko renaj aikuj etal mokta jen Mande, Tijemba 6, 2021 ilo 11:59 awa boñ. Burokraam ko renaj 
tōbrak ablikajon ko aer renaj loe kōjella eo kin jāān mokta jen iolaben Babode 2022. Jāān ko renaj lelok 
ñan ro etōbrak aer kateruru mokta jen iolaben Mae 2022. Renaj lelok juon ien bōk melele ñan ro 
etōbrak aer kateruru ilo Maaj 2022.  (Juon laajrakin ien eo elablok tibdikin melele emōj kakoba ijin lal.) 
 
Madmōd eo: 
 Ablikajon ko an Jāān eo an Burokraam in Jemar rej aikuj lelok online ilo Kajin Belle. Bōtab, tRFP eo make 
aikuj ukok ñan Kajin Amharic, Arabic, China, Mandarin, Korea, Majol, Russia, Samoa, Somali, Spanish, 
Tagalog, Tonga, Ukrain, im Vietnam. Melele kin am maron bōke RFP ko emōj ukoki ewōr ilo 2022 
webpeij in Jāān in Burokraam eo an Jemar an SOWA. 
 

 
2 Juon rijibañ kin jāān ej juon doulul eo ej jutak ejab kōmman tōbrak in jāān kin juon jekjekin eowoj IRS 501(c)(3) im 
ej erra in ebōk jāān ikijen juon doulul ejab an bijnej im ejellok an (ak ejanin wōr an) jekjekin jab kolla eowoj 
501(c)(3). Ro rej kateruru im ewōr juon aer rijibañ kin jāān rej aikuj lelok juon kabe in bujen an jikin eo ej lelok jāān. 
3Makūtkūt ko an armij emōj kōmelele ej ien ko ñan an ajiri ro redik lukkun makūtkūti enbwinnier im kōjerbal kajur 
ko ibbeir. 

https://schoolsoutwashington.org/grant-initiatives/summer-program-fund/
https://schoolsoutwashington.org/grant-initiatives/summer-program-fund/

Madmōd eo online ej aikuj an ro rej kateruru kamool aer maron tōbrak mokta jen aer lelok juon 
ablikajon. Rej kajitok an ablikajon eo online jidik tibdikin kōmelele im melele ko kin burokraam in 
jemaron im doulul ko an jikin eo ej kateruru. Jet ian melele kein renaj koba ilo ElevateWashington.org.  
 
Jejjetin uwaak ko an jikin eo ej kateruru kin kajitōk eo aer kin jāān enaj koba ekeel ko im jeje ko rekadu 
im rej lale jikin ko jilu an Jāān an Burokraam eo an Jemar ilo 2022:  
 

1. Burokraam eo ej kakoba jodikdik ro elabtata aer jab maron bōk jimwe ikijen jelalokjen.  
2. Rijerbal, rijibañ, ritel im board eo an doulul eo ej kateruru rej kwalok armij ro aurok aer 

jibañe er. 
3. Burokraam eo ej kōmelele im jibañ an armij koba ibben doon, makūtkūt in enbwinnier im 

makūtkūt ko inaboj an jodikdik IM bebe eo emōj kōjejjet kūtien an burokraam eo enaj loloorjak 
ke mennin aikuj ko an burokraam eo renaj tōbrak im rej jibañ aikuj im kōnaan ko an jodikdik ro 
rej jibañ.  

 
Ro rej kateruru renaj kajitok aer lelok juon joñan kin aoleb joñan wonnen an doulul eo kōmadmōd ilo yiō 
in jāān eo an ededelok.  
 
Armij ro rej kateruru renaj kajitōk joñan jāān eo ikōtaan $10,000 im $50,000. 
 
Ebañ aikuj beba in bajet. 
 
Jibañ kin Jerbal Kapeel  
 
Ien kwelok kin melele ñan uwaake kajitok ko kin RFP im ablikajon eo renaj komman ilo Zoom Webinar ilo 
Wenje, Nobomba 10, 2021 jen 1:00 awa raelab-2:30 awa raelab PST, im ilo Tuje, Nobomba 16, 2021 jen 
9:00 awa jibbon-10:30 awa jibbon PST. Emōj rōjañ an itōk ro remaron naj kateruru. Jouj imlale webpeij 
eo an Jāān eo an Burokraam in Jemar ilo 2022 an SOWA ñan melele ko relablok. Ñan kadeloñ etam, jibed 
juon ian raan ko ilal: 
 

 
  Nobomba 10, 2021, 1:00 awa raelab - 2:30 awa raelab 
 Nobomba 16, 2021, 9:00 awa jibbon-10:30 awa jibbon 
 
Ewōr Kajitōk ko Rekut ikijen RFP im ablikajon ilo webpeij eo an Jāān in Burokraam eo an Jemar ilo 2022. 
Aoleb kajitōk ko emōj loi ilo ien kwelok ko kin melele ak ilo email renaj kwalok, im bar aoleb Kajitōk ko 
Rekut rekkar jen madmōd eo an Jāān in Jemar eo an 2021. Jouj im lale laajrakin ien raan ko rej katmane 
ñan melele kāāl ko kin Kajitōk ko Rekut. 
 
SOWA enaj lelok kelet in jibañ kin jerbal kapeel (TA) ñan jibañ doulul ko lale ñe remaron tōbrak ńan Jāān 
an Burokraam eo an Jemar ilo 2022, im ilo aer kadedelok ablikajon ko aer. Kobalok ilo TA eo ibben 
SOWA, enaj wōr jibañ jen Doulul eo ej Kakajur Bijnej ko Redik. Ro mōttan Ra eo ej kakien ioon bijnej an 
Washington State kobalok ibben doulul eo elab oktak in doulul ko rej lōke rej lelok jibañ ko rekkar ñan 
manit ñan bijnej ko redik im doulul ko rejab kabōk tōbrak in jāān. Ro rej kateruru im rekōnaan bōk jibañ 
kin jerbal kapeel rej aikuj bōk melele ilo webpeij eo an Jāān an Burokraam eo an Jemar ilo 2022.  
 
 
 

https://elevatewashington.org/
https://schoolsoutwashington.org/grant-initiatives/summer-program-fund/
https://us02web.zoom.us/webinar/register/WN_13t5MggCSW-UE_du79v1gg
https://us02web.zoom.us/webinar/register/WN_labZC05tSz6424gkhpG_vA
https://schoolsoutwashington.org/grant-initiatives/summer-program-fund/
https://schoolsoutwashington.org/grant-initiatives/summer-program-fund/

Madmōd eo ñan Etale Bebe 
 
Kobalok ibben ro mōttaer ibelakin state eo, SOWA ej kōtōbar in kōlab an lelok melele ñan kakoba tarrin 
60 ro rej etale bebe ko, ilo an lab aer lale an wōr BIPOC (Rikilmej, Armij ro ewōr aer Jowi, Armij ro rejab 
Mouj kilier). Ro rej etale elab aer naj maron kelet er renaj bed ilo Washington. Kobalok in tōbare laajrak 
eo ñan aer jutak ikijen armij ro emōj kaurok aer jibañ er im iminene kin etale ko an abikajon eo, ro rej 
etale rej aikuj wōr aer melele kin bukon eo im lab aer melele kin kolablok wāween mour ko an jodikdik 
ro an Washington. 
 
Renaj kajitok an aoleb rietale ro kwalok ñe ewōr wūnin aer naj jibañ ak kalijeklok. Jerbal ko an kumi in 
etale enaj loloorjak ke ejellok rietale ro emōj lelok aer riit bebe ko jen burokraam/doulul ko im rej jibañ 
einwōt juon uwaan rijerbal, uwaan board, ak juon eo rej bōk melele ibben. SOWA enaj aikuj katak in 
kaminene kin ejellok kalijeklok im enaj kenono kin kajitōk ko an ablikajoon im enaan in bōnōbōn ko 
einwōt mōttan katak in kaminene eo ej mennin aikuj ñan armij eo ej kōmman etale.   
 
Ro rej etale renaj etale bebe ko jen iloan bukon ko aer make. Ro rej kobalok ibelakin state eo renaj jibañ 
einwōt ro rej etale im renaj ajej ibben kumi ko ibelakin bukon ko. 
 
Ro rej etale renaj make bwinne tarrin 20 ablikajon ko. Alikin an dedelok aer make bōnōbōn, kumi in 
etale ko redik im rar bwinne bebe ko renaj bar kenono kin enaan in bōnōbōn ko im errā kin juon joñan 
ñan kajojo ablikajon. Kumi in etale ko renaj kōlaajrak jen ritel ro rej kōmman etale.  
 
School’s Out Washington enaj kajinet madmōdin etale eo, ekoba jibañ ritel ro rej etale, einwōt aikuj, ilo 
aer kōlaajrak kumi ko rej etale. Ilo ien emōj an kumi in etale ko kadedelok likiō in etale im madmōdin 
bōnōbōn eo, SOWA enaj etale bōnōbōn eo jen aoleb kumi ko.   
 
Laajrakin Etale in Bebe 
 
Jilu jikin ko rej lale enaj lelok wāween etale in bebe eo. Kōjerbal wāween bōnōbōn, ro rej etale renaj lale 
wāween im ta joñan:  
 

1. Burokraam eo enaj kakoba ajiri ro redikim elabtata aer jab bōk jimwe 
ikijen jelalokjen.  
 

35% in aoleben 
joñan bōnōbōn 

2. Kajojo armij ro ilo kumi ko laajrak rej kwalok aurokin kumi in armij ro rej 
jibañ: 1) rijerbal ro an burokraam im/ak rijibañ ko rej kaju jerbal ibben ajiri 
ro redik; 2) ritel ro an burokraam; 3) ro uwaan board rej lelok jibañ ko aer  
 

20% in aoleben 
joñan bōnōbōn 

3. Burokraam eo ej kōmelele im jibañ an armij koba ibben doon, an armij 
makūtkūt im makūtkūt ko inaboj ñan an ajiri ro redik IM bebe in kōjejjet 
burokraam eo loloorjak ke mennin aikuj ko an burokraam kein renaj 
tōbrak, im jibañe aikuj im kōnaan ko an armij ro redik rej jibañ. 

45% in aoleben 
joñan bōnōbōn 
 
 

 
Koba ibben bōnōbōn ko an rietale ro, an joñan wōt juon wōr jibañ ñan jikin ko emōj kaurok aer aikuj 
jibañ ibelakin state eo, joñan wot juon an ajej ilo jikin ko, im joñan armij ro rej bōk kwōnaer, im 
joñan awa in kebaak, enaj aoleb laajrak ko ilo etale eo an SOWA. Kobalok ibben ablikajon in jiae ko 
rej kōtōbrak laajrakin etale eo, doulul ko redik renaj lablok aer lale rōjañ in jāān ko aliktata an SOWA 
ñan OSPI. 

Ajej ko ilo Jikin ko  
 
Mab eo ijin lal ej kalikar bukon ko jiljino ibelakin state eo, kobalok ibben Ra eo ej bōk eddon Ajiri, 
Jodikdik, im Baamle (DCYF) an Washington ilo bukon in madmōd ko jiljino.  SOWA enaj kōjerbal 
bukon ko an DCYF einwōt juon wāween ajeje jikin ko ilo state ilo ien aer lelok kumi in etale in bebe 
ko im lale jāān. 
 
Kōtōbar in ajej jāān ibelakin state eo enaj bedbed ioon ruo melele aurok rejejjet ñan bukon kein: ajiri 
jidik 18 im diklok rejeramol; im BIPOC ajiri jidik, 18 im diklok. (Melele ko emōj aen jen Waanjoñok eo an 
Jukjukinbed ko an Amedka, 2019.) 
 
Ilo mab eo ijin lal, ajej in bōjjāān ej ekkar kin bōjjaan in ajiri jidik an Washington 18 aer yiō im diklok 
rejeramol im bojjaan in BIPOC in ajiri jidik an Washington 18 aer yiō im diklok im rej jokwe ilo kajojo 
bukon. Melele kein rar juon wōt joñan aer bōnōbōn in lale kōtōbar ko ñan ajej jāān ekkar ñan bukon. Ilo 
an kōtōbar kein ñan ajej kin jikin, aer tōbari enaj ekkar ñan joñan bebe ko emmon joñaer im elab joñaer 
kajojo bukon ear loi.  
 

 
 
 
 
Jāān an Burokraam  
 
Enaj wōr jāān ñan burokraam in jemar ko ilo 2022 ilo aoleb jikin ko an state. Jāān eo an Burokraam in 
Jemar ilo 2022 enaj oktak jen $10,000 ñan $50,000. Ro rej kateruru renaj kajitōk aer lelok joñan jāān eo 
rej kajitōke kin joñan kein; bōtab, jāān eo renaj loe emaron diklok jen joñan eo rar kajitōke.  

Ro rej kateruru im renaj tōbrak renaj aikuj kōmmane laajrak ko: 
● Jaini juon koontoreak ibben School’s Out Washington. Juon jaambol in koontoreak ekoba ijin, ñan 

lewaj wōt melele. Jouj im jelā ke koontoreak ko aliktata remaron wōr jidik oktak ko jen koontoreak 
in jaambol eo. Ilo wāween in, oktak ko renaj kalikar kin kalor meram ñan ro rej kateruru im emōj 
kelet mokta jen an jain in koontoreak ko aikuj. 

● Lelok kein kamool kin injuran in eddo eo am ebwe joñan.4  Tibdikin melele ko kin mennin aikuj ko an 
injuran rekoba ilo the jaambol in koontoreak 

● Kadedelok bebe ko ñan kōlaajrak an lemaanlok jāān ko 
● Kadedelok laajrakin etan im melele ko an armij ilo Elevate Washington 
● Kadedelok juon beba ej kakadu tibdikin melele kin oktak ko, elañe ewōr, ilo bebe in burokraam eo 

an jemar ilo 2022 jen ien aer kar lelok ablikajon eo aer.  
● Lelok juon ripoot in jeje ko aliktata  

  
Laajrakin ien  
 

Nobomba 4, 2021 Emōj kadiwōjlok RFP  

Nombomba 10 ñan Nobomba 
16, 2021 

Ien melele ko an RFP. Kadeloñ etam ijin: 
Nobomba 10, 2021, 1:00 awa raelab - 2:30 awa raelab 
Nobomba 16, 2021, 9:00 awa jibbon-10:30 awa jibbon 
 

Nobomba 5 – Tijemba 3, 2021 
 

Ewōr jibañ ikijen kein jerbal kapeel. Melele ko relablok kin TA ewōr 
ilo webpeij eo an Jāān in Burokraam eo an Jemar ilo 2022.   

Nobomba 9, Nobomba 15, 
Nobomba 22, im Nobomba 30, 
2021.  
 

Emōj kōkkāāl Kajitōk ko Rekut im ewōr ilo webpeij eo an Jāān in 
Burokraam eo an Jemar ilo 2022. Raan eo aliktata ñan lelok kajitōk 
ko ñan Kajitōk ko Rekut enaj ilo Nobomba 29, 2021. 

Tijemba 6, 2021 Ablikajon ko rej aikuj etal mokta jen 11:59 awa boñ. 

Tijemba 9, 2021 – jemlokin 
Janwōde 2022  
 

Kumi eo an SOWA im ro mōttaer rej kōmmane etale renaj etale 

ablikajon eo 

Jen iolaben Babode, 2022 Rōjañ ko jen OSPI kin etale im kōmelim jāān.  
 
Kōjella kin jāān ñan ro etōbrak aer kateruru. 
 

Maaj 15, 2022 Beba eo aikuj etal ej lelok tibdikin melele ko rekadu kin oktak ko, 
elañe ewōr, ilo bebe in burokraam eo an jemar ilo 2022 an armij 
eo etōbrak an kateruru jen ien an lelok ablikajon ko aer.  
 

Iolaben Maaj Ien Bōk Melele kin Burokraam eo an Jemar ilo 2022  

 
4 Doulul ko rej ebōk kolla jen Jāān in Burokraam eo an Jemar ilo 2022 renaj watoke rej mōttan rikoontoreak ro an 
SOWA ilo koontoreak eo an SOWA ibben OSPI. Im kin mennin, doulul ko rej ebōk kolla renaj aikuj ebōk injuran ko 
rej kōtōbrak mennin aikuj ko an OSPI, ekoba injuran kin eddo ko im ej kōtōbrak joñan jemlok ko an koontoreak, 
injuran in jibañ eo an rijerbal, im injuran in wa (einwōt ekkar.)  Mokta jen aer ajej jāān, SOWA enaj aikuj beba in 
kamool injuran ke rej likūt etan SOWA im OSPI einwōt  ro jet ilo injuran.  

https://schoolsoutwashington.org/resource/2022-summer-program-fund-sample-contract/
https://schoolsoutwashington.org/resource/2022-summer-program-fund-sample-contract/
http://www.elevatewashington.org/
http://www.elevatewashington.org/
http://www.elevatewashington.org/
https://us02web.zoom.us/webinar/register/WN_13t5MggCSW-UE_du79v1gg
https://us02web.zoom.us/webinar/register/WN_labZC05tSz6424gkhpG_vA
https://schoolsoutwashington.org/grant-initiatives/summer-program-fund/
https://schoolsoutwashington.org/grant-initiatives/summer-program-fund/
https://schoolsoutwashington.org/grant-initiatives/summer-program-fund/
http://www.elevatewashington.org/
http://www.elevatewashington.org/


RFP ñan Jāān in Burokraam eo an Jemar ilo 2022  
Peij 8 jen 14 

Mokta jen Mae 13, 2022 Ajej jāān 

Juun 2022 – Jebtomba 2022 Kōjejjet kūtien burokraam ko an jemar 

Jebtomba 30, 2022 Ripoot eo aliktata aikuj etal. 

 
Kōmelele kin Ablikajon eo 
 
Kajitōk im melele ko aikuj ñan kadedelok ablikajon eo ñan Jāān an Burokraam eo an Jemar ilo 2022 emōj 
laajrak ijin lal. Rej koba jibañ ko rej walok im jeje ko. 
 
Juon kein jerbal in ablikajon eo emōj lewaj ilo jinoin ablikajon eo online. Kim ej rōjañ an ro rej kateruru 
kōjerbal kein jerbal in lale eo ñan etale kajitōk ko im kōmman uwaak. Ilo ien ededelok uwaak ko ilo kein 
jerbal in lale eo, armij ro rej kateruru remaron kabeiki ñan ablikajon eo online ñan aer lelok.  
 
Ablikajon ko rej aikuj lelok online. Ablikajon ko remaron kakwōne jerbal ko aer im karool ablikajon eo. 
Melele in kajinet kin wāween kakwōne im karool ablikajon ko emōj lewaj ilo ablikajon eo. Ablikajon ko 
rej aikuj dedelok im lelok mokta jen Mande, Tijemba 6, 2021 ilo 11:59 awa boñ. 
 
 
Melele kin Maron Tōbrak 
 
Jouj im kamool ke doulul eo am emaron tōbrak in kateruru ñan jāān: 
 

● Doulul eo am: 
○ Enaj lewaj juon burokraam eo an jemar ilo 2022 ñan ajiri ro redik. 
○ renaj loor laajrakin in kakien ko an Ra eo an Ejmour an Washington State 
○ ej juon doulul ejab an bijnej im ej bed ilo jukjukinbed, juon bijnej eo edik ak obij an kien. 
○ Enaj jibañ ajiri ro redik joñan yiō 4-21 ilo Washington State, emōj kadeloñ ettaer ilo ak 

rej ebōk jerbal in jibañ ko jen juon jikuul an K-12.  
 

● Doulul in Burokraam eo an Jemar ilo 2022 am enaj:   
○ Kobaiki makūtkūt ko emōj kōmmani ñan kakajur an ajiri ro redik letō letak ibben doon 
○ ekoba aer kōmakūtkūt enbwinnier 
○ ekoba aer kōmmani makūtkūt ko iloan em 
○ lelok eloñ raan im/ak ilo wiik ko reloñ 
○ lelok jibañ ilo aer jede lok ak elablok ilo aer jede lok 

 
Obij ko an paak im bukon ko an jikuul rejab maron tōbrak.  Jāān ko remaron jab jerbal ñan makūtkūt in 
burokraam ko rej 1:1 ak an kabun. 
 
 
Melele kin Burokraam/Doulul: 
 

● Burokraam in jemar eo amim ej jibañ kin jāān jen juon doulul ejab an bijnej:  
○ Aet 
○ Jab 

*Elañe aet, kwōj aikuj upload ae juon letā emõj an jain jen ibben doulul eo ej lewaj jibañ in jāān 
im kamool aer lewaj jibañ in jāān. 

https://survey.alchemer.com/s3/6577000/2022-Summer-Program-Fund

● Kelet aoleb bukon ko rej bōk jibañ jen Burokraam eo an Jemar ilo 2022 im rejrej ikijen 

ablikajon in: 
 

● Etan doulul eo iomwin kakien:  
 

● Etan doulul eo ej jibañ kin jāān, elañe ekkar: 
 

● Employer Idenification Number (Nomba in Kalikar Jikin Jerbal, EIN): 
Kememej: Ñe burokraam/doulul eo ewōr an jikin ej jibañ kin jāān, jouj im likūt EIN eo an jikin eo 
ej jibañ kin jāān 
 

● Unified Business Identifier (Nomba in Kalikar Bijnej eo ej Jerbal Ibben Doon, UBI): 
Kememej: Ñe burokraam/doulul eo ewōr an jikin ej jibañ kin jāān, jouj im likūt UBI eo an jikin eo 
ej jibañ kin jāān 
 

● Ta aoleben joñan wonnen an bijnej eo am kar kōmadmōd ilo yiō in bōnōbōn eo aliktata im 
ededelok? 
 

● Ñaat eo ear jemlok yiō in bōnōbōn eo? 
 

● Kain doulul: 
Kememej: Ñe burokraam/doulul eo ewōr an jikin ej jibañ kin jāān, jouj im likūt kain doulul an 
jikin eo ej jibañ kin jāān 

○ Ejab an bijnej 
○ Bijnej eo edik 
○ Obij an kien (jouj im kalikar): ____ 
○ Bar juon (jouj im kalikar): ____ 

 
● Atorej in Jikin eo Kein Kajuon  

○ Aoleben atorej eo (ekoba apartment/suite/obij elañe ekkar) 
○ Town/City  
○ State 
○ Zip Code 
○ Bukon 

 
● Kōmelele: Lelok jidik kōmelele kin doulul eo am (kotobar, jerbal, jiban, im ta ko rej lale)  Elabtata 

joñan naan ej 200. 
 Kememej: Melele in enaj koba ilo ElevateWashington. 

 
● Etan jikin:  

Kememej:Ñe kwōj kateruru ikijen eloñ jikin ko, jouj im likūt etan im atorej eo an juon wōt jikin 
ko ijin. 
 

● Atorej eo an jikin:  
Kememej: Atorej eo an jikin eo aikuj bed ilo Washington State 

o Aoleben atorej eo (ekoba apartment/suite/obij elañe ekkar) 
o Town/City  

o State (WA) 
o Zip Code 
o Bukon 

     
● Etan Burokraam eo an Jemar ilo 2022: 

 
● Kōmelele: Lelok jidik kōmelele kin burokraam eo (an woñ, lale burokraam eo) 

Joñan naan eo elabtata ej 150.  
Kememej: Melele in enaj koba ilo ElevateWashington. 
 

● Doulul eo an armij eo ej kateruru, im etan im jikin burokraam ko renaj walok ijin, renaj koba ilo 
jikin eo ej laajrak etan aoleb burokraam an jodikdik ilo ElevateWashington.  Ñe jikin eo ejab aikuj 
walok, jouj im lale ijin ñan kajitōk an jab walok ilo jikin eo ej laajrak etan aoleb burokraam ko.  

o Jikin eo EMARON walok – EMMON ñan likūt ilo jikin laajrakin etan jikin ko 
o Jikin eo EJAB walok – jab likūt ilo jikin eo ej laajrakin etan jikin ko 

 
Kajitōk ko ñan Lemaanlok: 
 
Jikin lale #1: Burokraam eo ej kakoba ajiri ro redik im elabtata aer jab maron bōk jimwe ikijen 
jelālokjen. Jikin lale eo ej tarrin 35% in bōnōbōn eo.   
 
Uwaak ko an kajitōk ko ilal rej aikuj jejjet ñan Burokraam eo an Jemar ilo 2022 im kwōj kabōk jāān ikijen. 
 

a. Kajitōk eo ijin lal (1b) ej kajitōk am ba tōk jete bōjjāān in ajiri ro redik ilo burokraam in jemar 
eo am rej bed ilo laajrakin kumi ko emōj kaurōk aer aikuj jibañ. Mokta jen am letōk melele 
kin ajiri jidik, jouj im ba tōk jikin eo kwar bōk melele eo am: 

● Bōjjāān ko rej ekkar ñan melele ko emōj ripoot kin jodikdik ak baamle. 
● Bōjjāān ko rej ekkar ńan jikin melele eo rej lelok tarrin joñan ko, einwōt bukon an 

jikuul ak melele jen jikin bōnōbōn ko an jikin. 
● Bōjjāān ko rej tarrin ko ekkar ñan am jela kin jodikdik ro ilo jukjukinbed eo am. 
● Ilo tōrre in, kim ejab aen ak ewōr melele ko jet kin jabdewōt melele kein im rejab 

joñan bōjjāān ko emmon am uwaaki ñan kajitōk in.  
 

Jekdoñ ñe kwōjab lelok bōjjāān ko kin armij ro emōj kaurōk aer aikuj jibañ, aoleb ro 
rej kateruru rej aikuj wōt lelok tibdikin kōmelele kin jukjukinbed ko an jodikdik ro aer 
ilo kajitōk 1e ijin lal. 
 

b. Jouj im joñe bōjjāān in ajiri ro redik ilo laajrak kein renaj bōk kwōnaer ilo Burokraam eo an 
Jemar eo am ilo 2022. Kim melele ke eloñ ajiri ro redik renaj bed ilo eloñ laajrak ko; bōjjāān 
ko rejab aikuj koba lok ñan 100%. Jouj im lale melele eo an burokraam eo mokta, melele kin 
ro emōj kadeloñ ettaer ilo ien in, ak bar juon jikin melele einwōt melele kin armij ro ilo jikin 
eo an jikuul. Enaj wōr ien ñan am letōk melele ko relablok kin jukjukinbed eo am ilo jikin jeje 
eo laajrak:  

 
Jouj im likūt jiro ko elañe kwōjab katmane an armij ro ejn jejjetin armij ro emōj kaurōk aer 
aikuj jibań bwe ren bōk kwōnaer ilo Burokraam eo an Jemar am ilo 2022: Jouj im jab jeje 
jabdewōt elañe ejellok bōnōbōn ko kin armij ro emōj kaurōk aer aikuj jibañ. Ijellokun ñe 
“Kim ejab aen melele in ilo ien in” emōj kelet ijin loñ, enaj mennin aikuj ñan am likūt melele 
ko ñan kajitōk in:  

● Jodikdik ro rejeramol, einwōt joñjoñ kin maron tōbrak ñan mōñā in raelab 

ejellok ak edik wonnen: __% 
● Jodikdik in BIPOC: __% 
● Jodikdik ro an Rilikin ro rar Emakūt tōk jen lal ko jet: __% 
● Jodikdik an ro rar jool jen lal ko aer im/ak jodikdik ro rej rilikin: __% 
● Ro rej katak Kajin Belle: __% 
● Jodikdik ro rej ioone an ejellok imōn aer jokwe: __% 
● Jodikdik ro rej bed iomwin kejbarok eo an foster: __% 
● Jodikdik ro rej LGBTQ: __% 
● Jodikdik ro rej kobalok ilo jikin ekajet eo bwe ewōr aer bōd in rubub kakien: __% 
● Jodikdik ro ewōr aer utamwe, ekoba utamwe in enbwin, eddek, im/ak utamwe 

in katak; ak ewōr jejjetin aikuj ikijen ejmour:__% 
 

c. Jouj im joñe aoleben bõjjāān in ajiri ro redik ilo burokraam eo im rej jutak ikijen juon ak 
lablok jen juon armij ro emōj kaurok aer aikuj jibañ:__%  

 
d. Ñe burokraam eo am ej jibañ jodikdik in BIPOC, jouj im letōk bōjjāān in ajiri jidik ro rej jutak 

ikijen kajojo jodikdik ro rej BIPOC.  Kim melele ke eloñ ajiri ro redik renaj bed ilo eloñ laajrak 
ko; bōjjāān ko rejab aikuj koba lok ñan 100%. 

● American Indian/Molin RiAlaska: __% 
● RiAsia/Asian-American: __% 
● RiKilmej/African-American: __% 
● Ewōr mōttan Hispanic ak Latino/a/x: __% 
● Middle Eastern ak North African: __% 
● Eloñ lal ak kumi in armij ro: __% 
● Molin RiHawaii/Pacific Islander: __% 

 
e. Jeje: Ba ñan kim kin ajiri jidik ro ilo jukjukinbed eo am im renaj bōk kwōnaer ilo Burokraam 

eo an Jemar am ilo 2022, ekoba wāween aer jutak ikijen juon ak eloñlok kumi in armij ro 
emōj kaurok aer aikuj jibañ. Kōmelele wāween an burokraam eo am naj kakoba ajiri jidik ro 
jen kumi in armij ro emōj kaurōk aer aikuj jibañ.  

 
Joñan naan ko elabtata ej 400. 

 
 
Jikin lale #2: Rijerbal, rijibañ, ritel, im ro uwaan board eo an burokraam eo rej kwalok armij ro emōj 
kaurōk aer aikuj jibañ im emōj jibañ, einwōt emōj laajrak iloñ ilo kajitōk #1. Jikin lale in ej tarrin 20% 
in bōnōbōn eo. 
 

a. Jouj im lelok tarrin bōjjāān in armij ro melele ko aer/men ko rej iooni ilo mour ko aer rej bed ilo 
jabdewōt laajrakin armij ro emōj kaurōk aer aikuj jibañ. 

● Rijerbal im rijibañ ro rej kaju jerbal ibben ajiri jidik ro ilo Burokraam eo an Jemar ilo 
2022: __% 

● Ritel ro an burokraam rej lale im kajinet Burokraam eo an Jemar ilo 2022: __% 
● Ro uwaan board eo an burokraam/doulul eo: __% 

b. Jeje: Kōmelele wāween an rijerbal ro, rijibañ, ritel, im ro uwaan board in burokraam eo am 
kwalok (ewōr men ko rej einwōt kwe ak einwōt iminene in mour ko am) kin jodikdik ro emōj 
kaurōk aer aikuj jibañ ken burokraam eo an jemar amim.   
 
Joñan labtata in naan ko ej 350. 
 
 

Jikin lale #3:  Burokraam eo ej kōmelele im jibañ kakobaba ko ibben ro jet, makūtkūt in enbwin im 
makūtkūt ko inaboj ñan ajiri jidik IM kōjejjet kūtien bebe eo an burokraam eo ej loloorjak ke mennin 
aikuj ko an burokraam eo renaj tōbrak, im rej jibañe aikuj im kōnaan ko an armij jidik ro rej jibañ. Jikin 
lale in ej tarrin 45% in bōnōbōn eo. 

Kain burokraam: Jouj im ba kain burokraam eo kwōnaj lelok kin jāān ko an Burokraam in Jemar ilo 2022: 
(Kakōlle aoleb ekkar.) 

● Katak ko  
● Jerbal kapeel im ba im Manit 
● Kabōk Jerbal im Katak Kaminene kin jerbal 
● Lale Ajiri 
● Tel, Jerbal in Jibañ im Jimwe ñan Armij 
● Makūtkūt in Enbwin im Ikkure Keem ko 
● Science, Technology, Engineering, and Math (Science, Jerbal Kapeel, Inijina, im Bōnōbōn, 

STEM) 
● Jerbal im Jibañ 
● Bar juon (jouj im kalikar): ________ 

 
Burokraam eo an Jemar ilo 2022 enaj jibañ ajiri ro redik im rej: (Kakōlle aoleb ekkar.) 

● 4-12 
● 13-18 
● 19-21 

 
Joñan ajiri ro renaj jibañ: 

● < 20 ajiri jidik 
● 20-50 ajiri jidik 
● 51-100 ajiri jidik 
● > 100 ajiri jidik 

 
Renaj lelok burokraam eo kin: 

● Ilo aer jede lok wōt 
● Hybrid: jede lok im ilo kein jerbal kapeel 

 
Burokraam ilo an wōr ien aer make jede lok? 

● Aet 
● Jab 

 
Joñan aitōkin burokraam: 

● 1-2 wiik 
● 3-5 wiik 
● 6 ak lablok wiik 

Jet raan kajojo wiik rej lelok burokraam eo? 
● 1-2 raan kajojo wiik 
● 3-4 raan kajojo wiik 
● 5 raan kajojo wiik 
● Bar juon (jouj im kalikar): ____ 
 

Joñan aitōkin burokraam ilo juon raan: 
● 1-2 awa kajojo raan in burokraam 
● 3-4 awa kajojo raan in burokraam 
● 5-6 awa kajojo raan in burokraam 
● 7-8 awa kajojo raan in burokraam 
● Lablok jen 8 awa ilo juon raan 
 

 
Jeje: Kwalok wāween an kōmman im naj kōjejjet kūtien bebe in burokraam eo am jemar am. Lomnak kin 
ta eo kwōnaj kōmmane, wūnin am kar kōmmane enaj jibañ ajiri jidik ro kwōnaj jibañ im wāween am naj 
kōjejjet kūtien burokraam eo. Lale aoleb laajrak ko ilo uwaak eo am: 
 

1. Lelok juon kōmelele kin Burokraam eo an Jemaron am ilo 2022. Ewi wāween am naj kōjejjet 
kūtien?  (Ro rej etale renaj melele kin eloñ wāween ko ñan kōjejjet kūtien im emaron jab alikin ilo 
ien in, kin an loñ oktak ko, bōtab jouj im kōmelele etke kwōj tōmak bebe in enaj jerbal im 
wāween am naj tōbrak ilo am jinoe burokraam eo.)  

 
Joñan naan eo elabtata ej 200. 
  

2. Kenono kin tibdikin melele in makūtkūt ko kwōnaj lelok ñan kakajur aer bed iturin doon. (Lelok 
waanjoñok ko. Enaj ke oktak am kōtōbar in lelok melele ekkar ñan joñan yiō?  Jibañ ro rej etale 
melele wāween an naj burokraame o am kakajur an ajiri ro redik koba ibben doon)  

 
Joñan naan eo elabtata ej 200. 
 

3. Ta makūtkūt in enbwin ko ilo burokraam eo am? (Kōjejjet. Enaj ke oktak makūtkūt ko ekkar ñan 
joñan yiō? Kōmelele ñan ro rej etale lukkun ta ko kwōnaj lelok ñan ajiri jidik ro.) 

 
Joñan naan eo elabtata ej 150. 
 

4. Makūtkūt in inaboj ta ko renaj bed ilo burokraam eo am? (Kōjejjet. Enaj ke oktak makūtkūt ko 
ekkar ñan joñan yiō? Kōmelele ñan ro rej etale lukkun ta ko kwōnaj lelok ñan ajiri jidik ro.) 

 
Joñan naan eo elabtata ej 150. 
 

5. Kōmelele wūnin an kein jerbal in burokraam eo amim jejjet im jibañ aikuj ko an jodikdik ro emōj 
kaurōk aer ebōk jibañ. (Jibañ ro rej etale melele wūnin aer kar kōmmane burokraam eo.) 

      
Joñan bōnōbōn in naan ej 250. 

 
 
Kajitōk kin Jāān: Burokraam in Jemar ko ilo 2022 remaron kajitōk ikōtaan $10,000 im $50,000. Jāān ko 
rej aikuj kōjerbali mokta jen Jebtomba 30, 2022. 



RFP ñan Jāān in Burokraam eo an Jemar ilo 2022  
Peij 14 jen 14 

Aikuj likūt juon nomba ikōtaan 10,000 im 50,000 
 

Kein kamool ko: 

Etan armij eo ej kadedelok beba in:    

Atorej in Email:     Nomba in talebon:  

Aoleb ro rej kateruru im rej ebōk jāān renaj aikuj lelok juon W-9 ededelok im emōj aer jain. Jāān ko renaj 
kaju kolla ilo Automated Clearing House (ACH). School’s Out Washington enaj jilkinlok juon beba in 
kōmelim ACH im beba in W-9 ilo DocuSign ñan ro etōbrak aer kateruru. Karool aoleben beba kein enaj 
mennin aikuj iloan jilimjuon raan jen raan eo renaj loe. Jouj im kalikar ñan woñ eo beba in ACH im W-9 
aikuj etal ñane. 

Etam:      Email Atorej:  

Aoleb ro rej kateruru im rej ebōk jāān renaj aikuj jaini juon koontoreak ibben School’s Out Washington.  

Etam:      Email Atorej:  

 
Ñe enaj etal jāān, jikin eo ej kateruru ej erra in lelok bwe School’s Out Washington maron in bōke Beba 
990 im rekoot in jāān ko jet iomwin jiljino yiō alikin raan eo ear etal jāān, kin aoleb ien ko emmon in 
kamool melele in jāān ko emōj lelok ilo ablikajon eo. 
 
Jouj im kakōlle aoleb bok ko. (Kelet link in ñan etale kōmelele eo an bijnej jidik RCW19.85.020) 
 

 “Ij kamool ke emōj kōmelim aō lelok ablikajon in ikijen doulul eo ej kateruru.”  

 
“Ij kamool, ilo aō jaini ablikajon in ke doulul eo jikin eo ej kateruru im kumi ko rej jerbal ibben emōj 
kabōjrak, jejbaan, lemaanlok ñan aer kabōjrak, kōjella ejab maron tōbrak, ak make jab kakoba ilo aer 
bōk kwōnaer ilo madmōdin jen jabdewōt ra ak obij an federal ak state.” 
 
“Ij kamool ke ij kateruru einwōt juon bijnej eo edik, bijnej eo aō ej tōbare kōmelele ko an bijnej eo edik 
emōj kwalok ilo RCW19.85.020. 
 
“Ij kamool ke burokraam eo emōj kōmelele ejab bōk kwōnaan ilo makūtkūt ko an kabun. Ñe ablikajon eo 
enaj tōbrak, ejellok armij ro rej bōk kwōnaer enaj aikuj aer bōk kwōnaer ilo jabdewot makūtkūt in kabun 
ñan aer maron kōjerbal jikin ko.  
  
”Ij kamool ke melele ko emōj aō lelok ilo ablikajon in im melele ko emōj lelok ilo beba in kamool ko jet 
im beba ko remool im jimwe ilo aoleb wāween ko. 
 Ij bar melele ke jabdewot melele ko rejab mool ak aō jela ilo aō likjab in jab likūt melele ilo ablikajon in 
emaron kōmman aō karool jāān ak bōk kōmadmōdin kakien ko jet ikijen koot.” 
 

https://app.leg.wa.gov/RCW/default.aspx?cite=19.85.020
https://app.leg.wa.gov/RCW/default.aspx?cite=19.85.020

